
ᐃᓚᐃᓐᓇᖅᓯᐅᕐᓗᑎᒃ ᐱᓇᔪᒡᕕᐅᔪᓐᓇᖅᑐᑦ 

 

ᐱᔾᔪᑎᒋᔭᖓ 

1. ᐃᓚᐃᓐᓇᖏᓐᓄᑦ ᐱᓇᔪᒃᑕᐅᔪᓐᓇᖅᑐᑦ ᐊᔪᙱᑎᑦᑎᕗᑦ ᓄᓇᕗᑦ ᒐᕙᒪᒃᑯᖏᑕ 

ᐱᓕᕆᕝᕕᒋᔭᖏᓐᓂᒃ ᑭᒃᑯᑐᐃᓐᓇᓄᓪᓗ ᑎᒥᒋᔭᐅᔪᓂᒃ ᐋᖅᑭᒃᓯᒪᓕᖅᑎᑦᑎᔪᓐᓇᕐᓂᕐᒥᒃ 

ᑭᒃᑯᑦ ᐊᔪᖅᑎᑕᐅᙱᑦᑐᓐᓇᕐᒪᖔᑕ ᐱᓇᔪᒍᓐᓇᕐᓂᕐᒥᒃ ᓇᓗᓇᐃᖅᑕᐅᓯᒪᔪᓄᑦ 

ᒪᓂᓴᖅᑕᐅᓯᒪᔪᓄᑦ ᐃᓂᓄᑦ ᐃᓱᓕᑦᑕᖅᑎᑦᑎᓪᓗᑎᒃ ᐊᔪᖅᑎᑦᑎᙱᓐᓂᕐᒥᒃ 

ᓇᓗᓇᐃᖅᑕᐅᓯᒪᔪᓂᒃ ᐱᓇᔪᒃᑐᓂᒃ ᐱᑐᐃᓐᓇᐅᙱᑦᑐᓄᑦ ᒪᓕᒃᑕᐅᔭᕆᐊᖃᖅᐸᒃᑐᓄᑦ.   

ᑕᒪᓐᓇ ᖃᓄᐃᓐᓂᐅᔭᕆᐊᓕᒃ ᐃᑲᔪᖅᓱᐃᕗᖅ ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᒻᒪᕆᓐᓂᖓᓂᑦ 

ᓯᕗᓪᓕᖅᐸᐅᔾᔨᓂᖅ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖓᓂᑦ.  

2. ᐅᑯᐊ ᓴᖅᑭᓐᓂᐊᓕᕐᒥᔪᑦ ᒪᓕᒃᑕᐅᕙᓪᓕᐊᔭᕆᐊᓖᑦ ᐱᑎᑦᑎᕗᑦ ᖃᓄᐃᓕᖓᓂᖏᓐᓂᒃ 

ᒪᓕᒃᑕᐅᕙᓪᓕᐊᔭᕆᐊᖃᖅᐸᒃᑐᑦ ᐃᓚᐃᓐᓇᖅᓯᐅᑎᓄᑦ ᐱᓇᔪᒃᑕᐅᔪᓐᓇᖅᑐᓄᑦ 

ᒪᓕᒃᑐᖃᖅᖢᓂ ᑎᑎᕋᖅᓯᒪᓂᖓᓂᒃ 10(3)−ᒥ ᐅᑯᓇᓂ, ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ 

ᐱᖁᔭᖅ.  

ᐊᑐᖅᑎᑕᐅᓂᖓ 

3. ᑖᓐᓇ ᑎᓕᓯᔾᔪᑕᐅᔪᖅ ᐊᑐᖅᐳᖅ ᑕᒪᐃᓐᓄᑦᑎᐊᖅ ᓄᓇᕗᑦ ᒐᕙᒪᖓᑕ 

ᐱᓕᕆᕝᕕᒋᔭᓕᒫᖏᓐᓄᑦ ᑭᒃᑯᑐᐃᓇᓄᓪᓗ ᑎᒥᖁᑎᒋᔭᐅᔪᓄᑦ ᑕᒪᕐᒥᒡᓗ ᐱᓇᔪᒃᑐᓕᒫᓄᑦ 

ᐱᓇᔪᒡᓗᑎᒃ ᒪᓂᓴᐅᓯᐅᖅᑕᐅᓯᒪᔪᓄᑦ ᐃᓚᐃᓐᓇᖅᓯᐅᕐᓗᑎᒃ ᐱᓇᔪᒃᑕᐅᔪᓐᓇᖅᑐᓄᑦ 

ᐅᑯᑎᒎᓇᖅ, ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐱᖁᔭᖅ.  ᑖᓐᓇ ᑎᓕᓯᔾᔪᑕᐅᔪᖅ 

ᐊᑐᙱᓚᖅ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᑲᔪᓯᓂᕆᔭᐅᕙᒃᑐᓄᑦ ᑐᒡᓕᕆᔭᐅᔪᓄᑦ 

ᓂᐊᖁᕆᔭᐅᔪᓄᑦ ᐃᓂᓄᓪᓘᓐᓃᑦ ᐱᒋᔭᐅᔪᓄᑦ ᐅᑯᓄᖓ, ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᑕ ᐋᔩᖃᑎᖃᖅᐸᖕᓂᕐᒧᑦ ᐱᓕᕆᔨᒋᔭᖏᓐᓄᑦ.   

ᐱᒻᒪᕆᐅᔪᑦ/ᑐᙵᕕᒋᔭᐅᔪᑦ 

4. ᐅᓇ ᑎᓕᐅᕆᔾᔪᑎ ᑐᑭᒧᐊᒍᑕᐅᕗᖅ ᐅᑯᓇᙵᑦ ᐱᒻᒪᕆᐅᒋᔭᐅᔪᓂᑦ: 

 ᖃᓄᖅᑑᕐᓂᖅ - ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ ᐊᑐᖅᓯᔪᓐᓇᑦᑎᐊᕐᓂᕐᓗ: 

ᐃᓚᐃᓐᓇᖏᓐᓄᑦ ᐱᓇᔪᒡᕕᐅᔪᓐᓇᖅᑐᓂᒃ ᓄᓇᕗᒻᒥᐅᓄᑐᐊᖅ ᐃᓄᖕᓄᑦ; 

ᓄᓇᕗᒻᒥᐅᓂᒃ ᐃᓄᖕᓂᒃ ᓇᓂᕐᒥᐅᑕᐅᑎᖏᑎᒍᑐᐊᖅ; ᐊᒻᒪᓗ ᓄᓇᕗᑦ ᒐᕙᒪᖓᑕ 

ᐃᖅᑲᓇᐃᔭᖅᑎᓄᑐᐊᖅ, ᐃᑲᔪᖅᑐᐃᕙᒃᐳᖅ ᐅᔾᔨᕐᓇᖅᓯᑎᑦᑎᕙᒃᐳᕐᓗ 

ᓯᕗᓪᓕᖅᐸᐅᑦᑎᐅᔾᔨᓪᓗᓂ ᐃᖅᑲᓇᐃᔭᖅᑎᑦᑎᕙᖕᓂᕐᒥᒃ ᐱᕕᒃᓴᖃᖅᑎᑦᑎᕙᒃᐳᕐᓗ 

ᓈᒻᒪᓈᖅᑐᒃᑯᑦ ᐱᐅᓂᖅᓴᒃᑯᓪᓗ ᑲᔪᓯᓂᖃᑦᑎᐊᕐᓂᖅᓴᐅᔪᒃᑯᑦ ᐃᓂᓂᒃ 

ᐃᓐᓄᒃᓯᖃᑦᑕᕐᓂᐊᕐᓗᓂ. 

 ᕼᐊᕙᖃᑎᒌᖕᓂᖅ/ᐃᑲᔪᖅᑎᒌᖕᓂᖅ – ᐱᓕᕆᖃᑎᖏᖕᓂᖅ ᑖᔅᓱᒧᖓᑦᑕᐃᓐᓇᖅ 

ᐱᔾᔪᑎᖃᕐᓗᑎᒃ: ᐃᓚᐃᓐᓇᖅᓯᐅᖅᑎᑦᑎᓂᕐᒥᒃ ᐱᓇᔪᒡᕕᐅᔪᓐᓇᖅᑐᓂᒃ 

ᐱᕚᓪᓕᖅᑎᑦᑎᕙᒃᐳᖅ ᓄᓇᓕᖕᓂᒃ ᓄᓇᓕᖕᒥᐅᑕᖁᑎᒥᓂᒃ 

ᐱᔪᒪᔭᐅᑎᑦᑎᓂᖅᓴᐅᕙᒃᖢᑎᒃ ᓄᓇᓕᖕᓂ ᐃᖅᑲᓇᐃᔭᕐᓂᐊᕐᓂᕐᒧᑦ 

ᑖᒃᑯᓇᙵᑦᑕᐃᓐᓇᕐᓗ ᐃᖅᑲᓇᐃᔭᖅᑎᑦᑎᓕᕐᓂᖅ ᓴᖅᑭᑎᑦᑎᕙᓪᓕᐊᓕᖅᐸᒃᐳᖅ 

ᐃᓕᖅᑯᓯᕆᔭᐅᔪᒥᒃ ᐅᒃᐱᕆᔭᖃᑦᑎᐊᕐᓂᕐᒥᒃ ᑕᒪᓐᓇᓗ ᐱᐅᓯᒋᐊᖅᑎᑦᑎᕙᒃᖢᓂ 

ᐃᖅᑲᓇᐃᔭᖅᑏᑦ ᐃᓚᐅᓂᖏᓐᓄᑦ ᐃᖅᑲᓇᐃᔭᐃᓐᓇᓕᕐᓂᖏᓐᓄᓪᓗ.  

ᑐᑭᖏᑦ 

5. ᑎᑎᕋᕐᕕᖕᒥ ᐃᑲᔪᖅᑐᐃᓂᕐᒧᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᖃᓄᐃᑦᑑᓂᖓᒍᑦ: ᐃᓚᒋᔭᐅᕗᖅ 

6−ᓄᑦ ᐃᓂᓄᑦ ᓇᓗᓇᐃᖅᑕᐅᓯᒪᔪᓄᑦ ᐅᑯᓇᓂ, ᑭᒡᒐᖅᑐᐃᔪᒧᒃ ᒐᕙᒪᒃᑯᓐᓂ 

ᐃᖅᑲᓇᐃᔭᖅᐸᖕᓂᕐᒧᑦ (TRPS) ᐅᓂᒃᑲᐅᓯᕐᒧᑦ (ᓯᕗᓕᖅᑎᓄᑦ ᖁᑦᑎᒃᑐᒦᓐᓂᖅᓴᓄᑦ 

ᐊᐅᓚᑦᑎᕝᕕᖃᖅᐸᖕᓂᕐᒧᑦ, ᕿᑎᖅᐸᓯᐊᓃᑦᑐᓄᑦ ᐊᐅᓚᑦᑎᓂᕐᒧᑦ, ᐱᓕᕆᔨᓪᓚᕆᐅᓂᕐᒧᑦ, 

ᐱᓕᕆᔨᓪᓚᕆᑲᓴᐅᓂᕐᒧᑦ ᑎᑎᕋᕐᕕᓕᕆᓂᕐᒧᓪᓗ ᐃᑲᔪᖅᑐᐃᓂᕐᒧᑦ) ᑕᒪᓐᓇᓗ 

ᖃᓄᑐᐃᓐᓇᖅ ᑭᒡᒐᖅᑐᐃᒐᔪᒃᐸᒃᖢᓂ ᐃᖅᑲᓇᐃᔭᓕᓵᕐᓗᓂ ᐃᓂᒋᔭᐅᕙᒃᑐᓂᒃ ᓄᓇᕗᑦ 

ᒐᕙᒪᒃᑯᖏᓐᓂ.   

6. ᓄᓇᕗᒻᒥ ᐃᓄᖕᓄᑐᐊᖅ: ᐃᒪᐃᑦᑑᕗᖅ ᐃᓚᐃᓐᓇᖅᓯᐅᕐᓗᓂ ᐱᓇᔪᒡᕕᖃᕐᓂᖅ 

ᐱᕕᒃᓴᖃᖅᑎᑦᑎᓗᓂ ᓄᓇᕗᒻᒥᐅᑕᑐᐊᓂᒃ ᐃᓄᖕᓂ ᐃᓚᓕᐅᑎᓯᒪᔪᓂᒃ ᓄᓇᕗᒻᒧᑦ 

ᐊᖏᖃᑎᒌᒍᑕᐅᓯᒪᔪᒥᒃ ᐊᔪᖅᑎᑕᐅᔪᒪᙱᓪᓗᓂ ᐃᓱᒪᒋᔭᐅᓂᐊᕐᓗᓂ 

ᒪᓂᓴᐅᓯᐅᖅᑕᐅᓯᒪᔪᓄᑦ ᐱᓇᔪᒃᑕᐅᔪᓐᓇᖅᑐᓄᑦ, ᒫᓐᓇ ᓂᕐᒥᐅᑕᐅᖦᖤᕋᓗᐊᖅᐸᑕ. 

7. ᓄᓇᕗᒻᒥ ᐃᓄᐃᑦ ᐃᓂᑐᐊᙱᑦᑎᒍᑦ ᓇᓂᕐᒥᐅᑕᐅᓂᕐᒧᑦ: ᐃᓚᐃᓐᓇᖅᓯᐅᑕᐅᕗᖅ 

ᐱᓇᔪᒡᕕᐅᔪᓐᓇᖅᖢᓂ ᐱᕕᒃᓴᖃᖅᑎᑦᑎᓪᓗᓂ ᓄᓇᕗᒻᒥᐅᑕᑐᐊᓂᒃ ᐃᓄᖕᓂᒃ 

ᐃᓚᓕᐅᑎᓯᒪᔪᓂᒃ ᓄᓇᕗᒻᒧᑦ ᐊᖏᖃᑎᒌᒍᑕᐅᓯᒪᔪᒧᑦ ᑖᒃᑯᐊᓗ ᐃᓂᖃᕐᓗᑎᒃ 

ᓇᓗᓇᐃᖅᑕᐅᓯᒪᔪᒥ ᑐᕌᕆᔭᐅᔪᒥ ᐃᓂᒥ ᐊᔪᖅᑎᑕᐅᔪᒪᙱᒃᑯᑎᒃ ᐱᓇᔪᒍᓐᓇᕐᓂᕐᒧᑦ 

ᒪᓂᓴᐅᑎᓕᐅᖅᑕᐅᓯᒪᔪᒧᑦ ᐱᓇᔪᒡᕕᐅᔪᓐᓇᖅᑐᒧᑦ. 

8. ᓄᓇᕗᑦ ᒐᕙᒪᖓᓄᑦ ᐃᖅᑲᓇᐃᔭᖅᑎᑐᐊᖏᓐᓄᑦ: ᐃᓚᐃᓐᓇᖅᓯᐅᑕᐅᕗᖅ 

ᐱᓇᔪᒡᕕᐅᔪᓐᓇᖅᖢᓂ ᐱᕕᒃᓴᖃᖅᑎᑦᑎᓪᓗᓂ ᐃᖅᑲᓇᐃᔭᖃᑎᒌᑐᐊᓂᒃ ᓄᓇᕗᑦ 

ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᑐᐊᓂᒃ ᐊᔪᖅᑎᑕᐅᓇᔭᙱᖦᖢᑎᒃ ᐱᓇᔪᒍᓐᓇᕐᓂᕐᒥᒃ 

ᒪᓂᓴᐅᑎᓕᐅᖅᑕᐅᓯᒪᔪᒧᑦ ᐱᓇᔪᒡᕕᐅᔪᓐᓇᖅᑐᒧᑦ, ᐃᒪᐃᓐᓂᕈᑎᒃ, ᒫᓐᓇᒃᑯᑦ 

ᐃᖅᑲᓇᐃᔭᐃᓐᓇᓕᕐᓂᕈᑎᒃ, ᐃᖅᑲᓇᐃᔭᓚᐅᑲᖕᓂᕈᑎᒃ, ᐃᖅᑲᓇᐃᔭᖅᑎᑕᐅᓚᐅᑲᖕᓂᕈᑎᒃ 

ᐃᓇᖏᖅᓯᓯᒪᓗᑎᒡᓘᓐᓃᑦ ᐃᖅᑲᓇᐃᔭᕐᓂᕈᑎᒃ ᒪᑐᔭᐅᓂᖓᑕ ᐅᓪᓗᐊᓂ ᑖᔅᓱᒪ 

ᐃᖅᑲᓇᐃᔮᒃᓴᐅᑉ ᒪᓂᓴᕈᑕᐅᔫᑉ. 

ᒪᓕᒋᐊᓖᑦ 

9. ᐃᖅᑲᓇᐃᔭᖅᑎᑦᑎᔪᖅ ᐱᓕᕆᕝᕕᒃ/ᑭᒃᑯᑐᐃᓐᓇᓄᑦ ᑎᒥᒋᔭᐅᔪᖅ 

ᓂᕈᐊᕆᔭᖃᑐᐃᓐᓇᕆᐊᖃᖅᐳᖅ ᐃᓚᐃᓐᓇᖅᓯᐅᖅᑎᑦᑎᓂᐊᖅᖢᓂ ᐱᓇᔪᒃᑕᐅᔪᓐᓇᖅᑐᒥᒃ 

ᓇᓕᐊᖕᓄᑐᐃᓐᓇᖅ 6−ᓄᑦ ᐃᖅᑲᓇᐃᔭᖅᑎᐅᓂᕐᒧᑦ ᐃᓂᒋᔭᐅᑎᑕᐅᕙᒃᑐᓄᑦ.  

ᐃᖅᑲᓇᐃᔭᖅᑎᑦᑎᔪᖅ ᐱᓕᕆᕝᕕᒃ/ᑭᒃᑯᑐᐃᓐᓇᓄᑦ ᑎᒥᒋᔭᐅᔪᖅ ᓇᓗᓇᐃᓪᓚᕆᒋᐊᖃᖅᐳᖅ 

ᐃᖅᑲᓇᐃᔮᒃᓴᒧᑦ ᐱᓕᕆᐊᖃᕐᓂᕐᒧᑦ ᐱᔪᒪᔾᔪᑕᐅᕙᒃᑐᒥᒃ ᑎᑎᕋᕆᐊᓕᖕᒥᒃ ᑕᒪᓐᓇ 

ᐃᖃᓇᐃᔭᖅᑎᑖᖅᐸᓪᓕᐊᓂᖅ ᐱᓕᕆᐊᖑᓂᐊᖅᐸᑦ ᐃᓚᐃᓐᓇᖅᓯᐅᖅᑎᑦᑎᓗᓂ 

ᐱᓇᔪᒃᑎᑦᑎᔪᓐᓇᕐᓂᐊᕐᓗᓂ.  

10. ᒪᓕᒃᖢᒍ ᓯᕗᓪᓕᖅᐸᐅᔾᔨᓯᒪᓗᓂ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ, ᑕᒪᕐᒥᑦᑎᐊᖅ 

ᓄᓇᕗᑦ ᒐᕙᒪᒃᑯᓐᓂ ᐃᓃᑦ ᖃᐅᔨᓴᖅᑕᐅᔪᑦ ᐊᐅᓚᑦᑎᕝᕕᖃᕐᓂᕐᒧᑦ ᐃᑲᔪᖅᑐᐃᓂᕐᒧᑦ 

ᐃᖅᑲᓇᐃᔮᕆᔭᐅᔪᒥᒃ ᓇᓃᑎᑕᐅᓂᖓᓂᒃ ᑕᐃᒪᐃᑎᑕᐅᓕᖅᑎᓯᒪᑎᓪᓗᒍ ᐃᖅᑲᓇᐃ ᔭᒥᒃ 

ᖃᐅᔨᓴᖅᓯᓂᕐᒥᒃ, ᐃᓱᓕᖅᑕᕐᕕᖃᖅᑎᑕᐅᔭᕆᐊᖃᖅᐳᖅ ᓄᓇᕗᒻᒥᐅᓄᑦ ᐃᓄᖕᓄᑦ 

ᓄᓇᕗᒻᒥᐅᓄᓪᓘᓐᓃᑦ ᐃᓄᖕᓄᑦ ᓇᓂᕐᒥᐅᑕᐅᓂᖏᑎᒍᑦ. 

11. ᐱᓇᔪᒃᑐᖃᖅᓯᒪᓐᓂᖅᐸᑦ ᒪᓂᓴᐅᑎᖃᕐᓂᐊᕐᓗᓂ ᐃᓂᓂᒃ ᐃᓱᓕᑦᑕᕐᕕᓕᖕᓂᒃ 

ᓄᓇᕗᒻᒥᐅᓄᑦ ᐃᓄᖕᓄᑦ, ᓄᓇᕗᒻᒥᐅᓄᓪᓘᓐᓃᑦ ᐃᓄᖕᓄᑦ ᓇᓂᕐᒥᐅᑕᐅᓂᖏᓐᓄᑦ 

ᑕᒪᓐᓇᓗ ᑲᔪᓯᓂᖃᑦᑎᐊᙱᓪᓗᓂ, ᐱᓕᕆᕝᕕᒋᔭᐅᔪᖅ/ᑭᒃᑯᑐᐃᓐᓇᓄᑦ ᑎᒥᒋᔭᐅᔪᖅ 

ᐱᔪᒪᑐᐃᓐᓇᕆᐊᖃᖅᐳᖅ ᑕᒪᓐᓇ ᐱᓇᔪᒃᑕᐅᔪᓐᓇᖅᑐᖅ ᑲᔪᓯᑎᑕᐅᓗᓂ 

ᒪᑐᐃᙶᖅᑎᑕᐅᓗᓂ ᑭᓯᐊᓂ ᓈᒻᒪᒃᑐᒥᒃ ᐱᓇᔪᒃᓯᒪᔪᒥᒃ ᓇᓂᓯᔪᖃᖅᐸᑦ ᐃᓗᐊᓂ  

ᐃᓚᐃᓐᓇᖅᓯᐅᖅᑐᓄᑦ ᐊᑐᖅᑕᐅᕙᒃᑐᓂ. 

12. ᐱᑕᖃᖅᐸᑦ ᐱᑐᐃᓐᓇᐅᙱᓪᓚᕆᒃᑐᓂᒃ ᖃᓄᐃᓕᖓᓂᕆᔭᐅᔪᓂᒃ ᐊᔪᖅᑎᑦᑎᔪᓂᒃ 

ᐃᓱᓕᑦᑕᖅᑎᑦᑎᔪᓇᙱᓪᓗᑎᒃ ᓄᓇᕗᒻᒥᐅᓄᑦ ᐃᓄᖕᓄᑦ, ᓄᓇᕗᒻᒥᐅᓄᓪᓘᓐᓃᑦ ᐃᓄᖕᓄᑦ 

ᓇᓂᕐᒥᐅᑕᐅᓂᖏᑎᒍᑦ ᐃᓂᓄᑦ ᐊᐅᓚᑦᑎᓂᕐᒧᑦ ᐃᑲᔪᖅᑐᐃᓂᕐᒧᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᓇᓃᑎᑕᐅᔪᒥᒃ, ᑐᒡᓕᕆᔭᔪᖅ ᓂᐊᖁᕆᔭᐅᔪᖅ 

ᐃᖅᑲᓇᐃᔭᖅᑎᑦᑎᔪᒥ ᐱᓕᕆᕝᕕᒋᔭᐅᔪᒥ/ᑭᒃᑯᑐᐃᓐᓇᓄᑦ ᑎᒥᒋᔭᐅᔪᒥ ᑐᓂᓯᔭᕆᐊᖃᖅᐳᖅ 

ᐃᓱᓕᑦᑕᖅᑎᑦᑎᙱᑦᑐᒥᒃ ᐱᓇᔪᒃᑕᐅᔪᒧᑦ ᑎᑎᕋᕆᐊᓕᖕᒥᒃ ᑎᓕᔭᐅᓯᒪᔪᓄᑦ 

ᐱᔪᓐᓇᐅᑎᓕᖕᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᕿᒥᕐᕈᐊᖅᑕᐅᖁᓗᒍ ᐊᖏᖅᑕᐅᖁᓗᒍᓗ.   



ᐃᖅᑲᓇᐃᔭᖅᑐᓕᕆᔨᒃᑯᑦ ᒪᒃᐱᖅᑐᒐᖓᑦ 

13. ᐊᖏᖅᑕᐅᔪᖃᖅᐸᑦ ᐃᓂᓄᑦ ᐊᐅᓚᑦᑎᓂᕐᒧᑦ ᐃᑲᔪᖅᑐᐃᓂᕐᒧᑦ ᐃᖅᑲᓇᐃᔭᖅᑎᑕᐅᓂᕐᒧᑦ 

ᓇᓃᑎᑕᐅᓂᕐᒧᑦ ᑎᓕᔭᐅᓯᒪᔪᑎᒍᑦ ᐱᔪᓐᓇᐅᑎᓕᒃᑎᒍᑦ, ᑖᓐᓇ ᐊᖏᖅᑕᐅᓯᒪᔪᖅ 

ᐃᓱᓕᑦᑕᖅᑎᑦᑎᙱᖦᖢᓂ ᐱᓇᔪᒃᑕᐅᔪᓐᓇᖅᑐᒧᑦ ᑎᑎᕋᖅᓯᒪᔪᖅ ᐃᓚᖃᕆᐊᖃᖅᐳᖅ 

JAR−ᒥᒃ ᐃᖅᑲᓇᐃᔭᖅᑎᑖᕐᓂᕐᒧᑦ ᐱᔪᒪᔾᔪᑕᐅᔪᖅ ᓇᒃᓯᐅᔾᔭᐅᔭᕆᐊᖃᕐᓂᖓᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᕆᕝᕕᒋᔭᐅᔪᒧᑦ ᒪᓂᓴᐅᓯᐅᖅᑕᐅᓂᐊᕐᒪᑦ.  

14. ᐃᓱᓕᑦᑕᕐᕕᓖᑦ ᐱᓇᔪᒃᑕᐅᔪᓐᓇᖅᑐᑦ ᐊᑐᖅᑕᐅᕙᒃᐳᑦ ᐃᑲᔪᕈᑕᐅᓪᓗᑎᒃ 

ᐱᓕᕆᕝᕕᒋᔭᐅᔪᓂᒃ/ᑭᒃᑯᑐᐃᓐᓇᓄᑦ ᑎᒥᒋᔭᐅᔪᓂᑦ ᐊᖑᒻᒪᑎᔪᓐᓇᖅᖢᑎᒃ  

ᓇᖕᒥᓂᕆᔭᐅᔪᓄᑦ ᐃᖅᑲᓇᐃᔭᖅᑎᖃᕐᓂᕐᒧᓪᓗ ᐱᔭᐅᔭᕆᐊᓕᖕᓄᑦ ᐃᒃᐱᒍᓱᑦᑎᐊᖅᑐᒥᒃ 

ᐅᑯᖕᓂᙵ, ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐱᖁᔭᒃᑯᑦ ᐊᒻᒪᓗ ᓯᕗᓪᓕᖅᐸᐅᑦᑎᐅᔾᔨᓪᓗᓂ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᐊᒐᕐᒥ.    ᑕᒪᕐᒥᑦᑎᐊᖅ ᐃᓂᒃᓴᓕᐅᖅᑕᐅᔪᑦ ᒐᕙᒪᒃᑯᓐᓄᑦ 

ᒐᕙᒪᒃᑯᓐᓂᓗ ᑐᙵᕕᖃᖅᑎᑕᐅᔭᕆᐊᖃᖅᐳᑦ ᐃᓕᖅᑯᓯᑦᑎᐊᕙᖃᕐᓂᒃᑯᑦ. 

15. ᖃᔅᓯᑲᓪᓚᖕᓂᒃ ᐱᔾᔪᑕᐅᔪᖃᖅᐳᖅ ᐃᖅᑲᓇᐃᔭᖅᑎᑦᑎᔪᑦ ᐊᐅᓚᑦᑎᔨᒋᔭᐅᔪᑦ 

ᐃᓱᒪᒋᔭᕆᐊᖃᖅᑕᖏᓐᓂᒃ ᓂᕈᐊᖅᖠᓕᕌᖓᒥᒃ ᐃᖅᑲᓇᐃᔭᖅᑎᖃᕐᓂᕐᒧᑦ 

ᐱᕙᒌᔭᓯᒪᓂᐊᖅᑕᒥᓂᒃ, ᐃᓚᖃᕐᓗᓂ ᖃᓄᖅ ᐱᐅᓛᒃᑯᑦ ᐊᑐᕈᓐᓇᕋᔭᕐᒪᖔᑕ 

ᐃᓚᐃᓐᓇᖅᓯᐅᕐᓂᒃᑯᑦ ᐊᑐᕆᐊᖃᖅᑕᒥᓂᒃ ᖁᓛᓂ ᓇᓗᓇᐃᖅᓯᒪᔪᑎᑐᑦ, ᑖᒃᑯᐊ 

ᐃᓚᖃᖅᐳᑦ:   

 ᐊᓯᔾᔨᒐᒃᓴᐅᓗᓂ, ᐊᑭᑐᓗᐊᙱᓪᓗᓂ ᑲᔪᓯᓂᖃᑦᑎᐊᕈᓐᓇᕐᓗᓂᓗ; 

 ᖃᓄᕆᑦᑑᓂᖓᓄᑦ ᐃᖅᑲᓇᐃᔮᕆᔭᐅᓂᐊᖅᑐᖅ, ᑐᐊᕕᕐᓇᕐᓂᖓ ᖃᓄᕐᓗ 

ᐊᑯᓂᐅᑎᒋᓂᖓ;   

 ᓂᐅᕕᖅᐸᒃᑐᑦ ᖃᓄᐃᓕᖓᓂᖏᑦ; 

 ᐃᖅᑲᓇᐃᔭᖅᑎᐅᓂᕐᒧᑦ ᓂᕆᐅᒋᔭᐅᔪᑦ ᐃᖅᑲᓇᐃᔭᖅᑎᓂᑦ. 

 

16. ᐃᓱᓕᑦᑕᕐᕕᓕᒃ ᐃᖅᑲᓇᐃᔮᖅᑕᕆᐅᓇᓱᒍᓐᓇᖅᑐᖅ ᑐᑭᓯᓇᑦᑎᐊᕐᓗᓂ 

ᓇᓗᓇᐃᖅᓯᒪᔭᕆᐊᖃᖅᐳᖅ ᐃᖅᑲᓇᐃᔮᒃᓴᓄᑦ ᒪᓂᓴᐅᓯᐅᖅᑕᐅᔪᓄᑦ 

ᐃᓱᓕᑦᑕᕐᕕᖃᖅᑎᑕᐅᓂᖓᓂᒃ ᐊᑐᖅᑕᐅᔭᕆᐊᓕᖕᓄᑦ ᖁᓛᓂ ᐋᖅᑭᒃᑕᐅᓯᒪᔪᓄᑦ. 

17. ᐱᓇᔪᒃᑐᖅ ᐱᓇᔪᒡᓗᓂ ᒪᓂᓴᐅᓯᐅᖅᑕᐅᓯᒪᔪᒧᑦ ᐃᖅᑲᓇᐃᔭᖅᑎᑖᕐᓂᕐᒧᑦ 

ᐱᓕᕆᐊᖑᕙᒃᑐᒥ ᐃᓱᒪᒋᔭᐅᔪᒥ ᐃᓱᓕᑦᑕᕐᓗᓂ ᐱᓇᔪᒃᑕᐅᔪᓐᓇᕐᓂᖓᓂᒃ ᑖᒃᑯᐊᓗ 

ᐊᔪᖅᑎᑕᐅᓗᑎᒃ ᐃᓱᓕᖅᑕᖅᑎᑦᑎᓂᕐᒧᑦ ᒪᓕᒃᑕᐅᔭᕆᐊᓕᖕᓂᑦ, ᐃᓱᒪᒋᔭᐅᓕᖅᐸᒃᐳᑦ 

ᐊᔪᕐᓂᕋᖅᑕᐅᓪᓗᑎᒃ ᐃᓱᒪᒋᔭᐅᔭᕆᐊᒃᓴᖅ.  

18. ᒪᓂᓴᐅᓯᐅᖅᑕᐅᓯᒪᔪᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᑲᔪᓯᓂᕆᔭᐅᕙᒃᑐᑦ ᐃᓱᓕᑦᑕᖅᑎᑕᐅᔪᑦ 

ᓄᓇᕗᒻᒥᐅᓄᑦ, ᓄᓇᕗᒻᒥᐅᓄᑦ ᐃᓄᖕᓄᑦ ᓇᓂᕐᒥᐅᑕᐅᓂᕐᒥᑎᒍᑦ ᓄᓇᕗᑦ 

ᒐᕙᒪᖓᑕᓘᓐᓃᑦ ᐃᖅᑲᓇᐃᔭᖅᑎᖏᓐᓄᑐᐊᖅ ᓴᖅᑭᑎᑕᐅᕙᒃᐳᑦ ᐅᓄᙱᓐᓂᖅᐹᖃᖅᖢᑎᒃ 



ᐃᖅᑲᓇᐃᔭᖅᑐᓕᕆᔨᒃᑯᑦ ᒪᒃᐱᖅᑐᒐᖓᑦ 

ᓄᓇᕗᑦ ᒐᕙᒪᖓᑕ ᐃᑭᐊᖅᑭᕕᖓᓄᑦ ᑕᐃᑲᓃᑎᓪᓗᒍᓗ ᒪᕐᕉᖕᓄᑦ (2−ᓄᑦ) 

ᐱᓇᓱᐊᕈᓰᖕᓄᑦ.   

19. ᓯᕗᓪᓕᖅᐸᐅᑦᑎᐅᔾᔨᓂᕐᒧᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ ᓱᓕ ᐊᑐᕐᓂᐊᖅᐳᖅ ᑖᓐᓇ 

ᒪᓂᓴᐅᓯᐅᕐᓂᕐᒧᑦ ᑲᔪᓯᓂᕆᔭᐅᔪᖅ ᐃᓱᓕᑦᑕᖅᑎᑕᐅᒐᓗᐊᖅᐸᑦ ᓄᓇᕗᑦ ᒐᕙᒪᖓᑕ 

ᐃᖅᑲᓇᐃᔭᖅᑎᑐᐊᙱᓐᓄᑦ.  

20. ᐱᓇᔪᒃᑐᑦ ᑐᓂᓯᔪᑦ ᐱᓇᔪᒍᑎᒋᔭᒥᓂᒃ ᐊᑐᕈᓐᓇᙱᓪᓗᑎᒡᓗ ᐊᑐᖅᑕᐅᔭᕆᐊᓕᖕᓂᒃ 

ᐃᓱᓕᑦᑕᖅᑎᑕᐅᓂᕐᒧᑦ ᐱᑎᑕᐅᔾᔮᙱᓚᑦ ᐱᓇᔪᒃᑲᓐᓂᕐᕕᖃᕈᓐᓇᕐᓂᕐᒧᑦ ᐱᔪᓐᓇᐅᑎᓂᒃ 

ᓱᖃᐃᒻᒪ ᐊᔪᖅᑎᑕᐅᖕᒪᑕ ᐃᓱᒪᒃᓴᖅᓯᐅᕐᕕᐅᔭᕆᐊᒃᓴᖅ ᐃᓂᑖᖅᑎᑕᐅᓕᕋᔭᕐᓂᕐᒥᒃ.   

ᐱᓇᔪᒡᕕᖃᒃᑲᓐᓂᕈᓐᓇᕐᓂᕐᒧᑦ ᑕᒪᒃᑯᓄᖓ ᐃᓱᓕᑦᑕᕐᕕᓕᒃᑎᒍᑦ ᐊᑐᖅᑕᐅᔭᕆᐊᓖᑦ 

ᐃᓗᐊᒎᖅᑐᑦ ᒪᓂᒪᑎᑕᐅᕙᒃᐳᑦ ᐊᔾᔨᖓᒍᑦ ᐊᑐᖅᑕᐅᔭᕇᐊᓕᖕᓄᑦ ᓇᓗᓇᐃᔭᖅᓯᒪᔪᓄᑦ 

ᒪᓕᒃᑕᐅᔭᕆᐊᓕᖕᒥ 702−ᒥ ᐅᑯᓇᓂ, ᐃᖅᑲᓇᐃᔭᖅᑎᖃᕐᓂᕐᒧᑦ ᒪᒃᐱᖅᑐᒐᕆᔭᐅᔪᓂ.  

 ᐱᔪᓐᓇᐅᑎᖃᖅᑐᑦ 

21. ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᖓ, S.Nu 2013, c. 26, s. 10 

ᖃᐅᔨᒋᐊᕐᕕᒃᓴᖅ 

22. ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᒃᑲᓐᓂᕈᒪᒍᕕᓪᓘᓐᓃᑦ; ᐅᓇ ᖃᐅᔨᒋᐊᕐᕕᒋᓗᒍ: 

ᑐᑭᒧᐊᒃᑎᑦᓯᔨ, ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᖃᓗᐃᑦ, ᓄᓇᕗᑦ 

